
Əvvəla onu qeyd edim ki, 
Azərbaycan dövlətinin gənclər 
siyasəti təkcə işğal altında olan 
torpaqlarımızı düşmən tap-
dağından təmizləməyə qadir 
olan vətənpərvər əsgərlər 
yetişdirməkdən və ya çoxsay-
lı uğurlara imza atan peşəkar 
idmançılar hazırlamaqdan ibarət 
deyil. Bu siyasətin ən mühüm 
tərkib hissələrindən biri də 
ölkəmizi gələcəkdə idarə edə 
biləcək yüksək savadlı, intellektu-
al səviyyəli gənc kadrlar ordusunu 
yaratmaqdan ibarətdir. Bunun 
üçün isə çoxsaylı məktəblər 
tikmək, yeni ali məktəblər yarat-
maq, mövcud universitetlərdə 
daha müasir ixtisaslar aç-
maq kifayət deyil. Bunun üçün 
Azərbaycan gənclərinin xarici ali 
məktəblərdə təhsil almasına nail 
olmaq da lazımdır. Azərbaycan 
dövləti bütün bunları ən incə detal-
larına qədər götür-qoy edir və milli 
maraqlara uyğun addımlar atır.

 Xatırladım ki, Dünya İqtisadi 
Forumunun “2017-2018-ci il üçün 
“Qlobal Rəqabətlilik Hesabatı”nda 
140 ölkə arasında 69-cu yerdə 
qərarlaşan Azərbaycanın möv-
qeyi 12 indikatordan 9-u üzrə 
yaxşılaşıb. Təhsil indikatorları 
üzrə ciddi irəliləyişə nail olunma-

sı, Azərbaycanın göstəricilərinin 
dünyanın bir sıra inkişaf etmiş 
ölkələrinin göstəricilərindən 
də yüksək olması xüsusən 
əhəmiyyətlidir.

Fikrimcə, Azərbaycan 
dövlətinin bu istiqamətdə hansı 
işləri gördüyünü, nə qədər vəsait 

xərclədiyini söyləməyə ehtiyac 
yoxdur. Amma onu qeyd etmək 
vacibdir ki, Prezident İlham 
Əliyevin təhsilin inkişaf etdirilməsi 
məqsədilə imzaladığı çoxsay-
lı dövlət proqramları arasında 
xaricdə təhsil məsələsinə xüsusi 
önəm verilir. Mən də məhz dövlət 
səviyyəsində təhsil almaq üçün 
xaricə göndərilmiş gənclərdən 
biriyəm. 

Mən 2016-2018-ci illərdə 
Çində magistr təhsili almaq üçün 
Azərbaycan Respublikası və Çin 
Xalq Respublikası hökumətləri 

arasında imzalanmış müqavilə 
əsasında təhsil nazirinin əmri 
ilə göndərilən 20 nəfərdən biri 
idim. Həmin ölkənin ən qədim 
ali məktəblərindən olan Beijinq 
(Pekin) Normal Universitetində 
dövlət idarəçiliyi üzrə magistr 
təhsili aldım. Səmimiyyətlə deyim 
ki, orada təhsil aldığım müddətdə 

Azərbaycan dövlətinin öz 
gənclərini təhsil almaq üçün niyə 
xaricə göndərdiyinin mahiyyətini 
daha aydın dərk etdim. Belə 
qənaətə gəldim ki, bu, təkcə 
siyasət deyil, həm də müdriklik və 
uzaqgörənlikdir.

Beijinq Normal Universiteti 
1898-ci ildən fəaliyyət göstərən 
Paytaxt Müəllimlər Palatasının 
əsasında yaradılıb. 2002-ci ildə 
universitetin 100 illiyi şərəfinə 
1996-cı ildə kəşf edilmiş asteroidə 

bu ali məktəbin adı verilib. 
Universitetdə çoxlu sayda insti-
tut, fakültə və məktəblər fəaliyyət 
göstərir. Məsələn, burada müasir 
dünyanın bütün ali məktəblərində 
olan ixtisasları öyrədən institutlar-
la yanaşı, Çin Dili və Ədəbiyyatı 
İnstitutu, onunla parallel olaraq 
Çin Dili və Mədəniyyəti İnsti-
tutu da fəaliyyət göstərir ki, bu 
da həmin ölkədə xalqın dilinə, 
ədəbiyyatına və mədəniyyətinə 
olan münasibətindən xəbər verir. 
Eləcə də, universitetdə Marksizm 
İnstitutu adlı ayrıca qurum vardır. 
Tələbələr kimi müəllimlər də dün-
yanın, demək olar ki, hər yerindən 
gəliblər.

Tələbə yoldaşlarımdan 
Daniel Rudolf ABŞ-dan, Kristian 
Munyoz İspaniyadan, Joe Skalli 
Böyük Britaniyadan, Moses Ekpe 
Qanadan, Çai Lialo, Çen Qi,Guai 
Minq və Sun Yinqbao isə Çindən 
idi. Diplom rəhbərim, professor 
Piyer Mieja isə Fransadan idi. 
Dərslər, kurs işləri, diplom işləri və 
gündəlik ünsiyyət ingiliscə olsa da, 
Çin dilində danışmağı da öyrəndik. 

Azərbaycan və Çin təhsil 
sistemləri arasında bəzi ox-
şarlıqlar olsa da, xeyli fərq 
də var. Onlardan bir neçəsini 
qeyd etmək istərdim. Məsələn, 
Azərbaycandakı ali məktəblərdə 
ixtisas yaradılarkən ölkənin 
xalq təsərrüfatında ehtiyac olan 
istiqamətlərə üstünlük verilir. 
Çindəki ali məktəblərdə isə bu 
prinsip dünya üçün nəzərdə 
tutulur. Hansı qitədə, ölkədə hansı 
ixtisasa daha çox ehtiyac varsa, o 
istiqamətdə işlər aparılır. 

İkinci, bizim ali məktəblərimiz 
yüksək ixtisaslı mütəxəssislər 
hazırlamaqla yanaşı, 
Azərbaycançılıq məfkurəsini təbliğ 
və inkişaf etdirə biləcək intellek-
tual səviyyəli gənclər, mükəmməl 
vətəndaş yetişdirməklə məşğuldur. 
Çində isə yerli məzunlar yüksək 
səviyyəli mütəxəssis olmaqla 
yanaşı, Kommunist Partiyasının 
siyasi xəttini dəstəkləyəcək kadr 
kimi, yəni ideoloji əsasda hazırla-
nırlar.

Başqa bir fakt, bu gün dün-
yada Avropa, Amerika və Asiya 
(Yaponiya, Malayziya və Hindis-
tanın timsalında) təhsil sistemləri 
mövcuddur. Çindəki dostlarımız 
isə öz ali məktəblərini bu üç siste-
min heç birinə qoşmayaraq, məhz 
Çin təhsil sistemi adlandırırlar. Bu 
da onların qədim mədəniyyətə, 
deməli, həm də qədim təhsil 
sisteminə malik olduqlarına 
görədir. Universitetlərin maddi-
texniki bazası yüksək səviyyədə 
təchiz edilib, professor-müəllim 
heyətləri ən müasir tələblərə 
cavab verən kadrlar arasından 
seçilib.

 Çində olduğum müddətdə 
yerli dostlarımın “Vanli Çançen” 
adlandırdığı, Sarı dənizin Lyodun 
körfəzinin sahillərindən başlayıb, 
Çinin şimal sərhədləri boyunca 
uzanan, ümumi uzunluğu 4250 
kilometrdən çox olan Böyük Çin 
səddinə getmək şansı qazandım, 
bu ölkənin tarixi və Çin xalqının 

mədəniyyəti ilə bağlı çox şeylər 
öyrəndim. 

Bundan başqa, Azərbaycanın 
Çindəki səfirliyinin müxtəlif 
bayramlarımız, ulu öndərin ad 
günləri, eləcə də 20 Yanvar 
faciəsi və Xocalı soyqırımının 
ildönümü münasibətilə keçirdiyi 
tədbirlərdə iştirak edərkən, digər 
ölkələrin Çindəki diplomatları-
nın Azərbaycana və Pekindəki 
səfirliyimizə nə qədər hörmət və 
ehtiramla yanaşdığının şahidi 

oldum. Həm səfirliyimizdə, həm 
də universitetdə keçirilən milli 
günlərimizdə Azərbaycan bayrağı-
nı gəzdirdiyim anlarda yaşadığım 
qürur və iftixarı isə heç zaman 
unuda bilmərəm. 

Yeri gəlmişkən, Pekindəki 
diplomatlarımız məhz mənim 
xahişimlə universitetimizin bir qrup 
çinli tələbəsini – təbii ki, professo-
rumuzun rəhbərliyi ilə -- səfirliyə 
dəvət etdilər və onlara Ermənistan 
– Azərbaycan, Dağlıq Qarabağ 

münaqişəsi barədə ətraflı məlumat 
verildi. Bu zaman bir məqamı da 
yada salmaq istərdim. Belə ki, 
bizim həmin tədbirimizin “Xalq 
qəzeti” kimi mötəbər mətbuat 
vasitəsində işıqlandırılması elmi 
rəhbərimiz və universitet məsulları 
tərəfindən yüksək qiymətləndirildi. 

Mənim diplom işimin bir 
istiqaməti Çin hökumətinin və 
şirkətlərinin Azərbaycan iqtisa-
diyyatına yatırdığı investisiyalarla 
bağlı olduğuna görə Pekində 
bir neçə iqtisadçı professorlar-
la görüşməli olmuşdum. Onlar 
“Azərbaycan kimi kiçik bir ölkəyə 
qısa müddətdə 250 milyard dollar-
dan artıq investisiya yatırılmasını” 
çox böyük uğur adlandırırdılar. 

Bundan başqa, diplom 
müdafiəm ərəfəsində mənə 
kömək etməklə dövlətimizin təhsil 
və gənclər siyasətini dəstəkləyən 
bəzi qurumların və şəxslərin adını 
çəkməsəm, ədalətsizlik etmiş 
olaram. Dövlət Neft Şirkətinin 
(SOCAR) ekspertləri, ADA Univer-
sitetinin mütəxəssisləri, Prezident 
yanında Strateji Araşdırmalar 
Mərkəzinin (o zaman qurum belə 
adlanırdı) əməkdaşları, profes-
sor Fikrət Yusifov, iqtisad üzrə 
elmlər doktoru Vüqar Bayramov, 
QHT sədri İlham Şaban və digər 
soydaşlarımız diplom işimə aid 
olan sualları böyük səmimiyyətlə 
cavablandırdılar. 

Dövlətin gənclər və təhsil 
siyasətinin əsas icraçılarından 
olan Azərbaycan Respubli-
kasının Təhsil Nazirliyinə isə 
məni magistr təhsili almaq üçün 
dünyanın ən nüfuzlu ölkələrindən 
birinə göndərdiyinə görə təşəkkür 
edirəm. 

Sadiq QAÇAYEV,  
Beijing Normal Universitetinin 

dövlət idarəçiliyi  
ixtisası üzrə magistri

İnformasiya savaşı: 
müstəqil Azərbaycan və 

vassal Ermənistan

Müasir tarixi mərhələdə 
informasiya savaşını aparma-
ğın müxtəlif metodları vardır. 
Onların içərisində rəqibin öz 
daxilində olanlardan özünə 
“müxalif cəbhə” yaratmaq 
daha geniş yayılıb. Bununla 
həm düşmən öz informasiya 
məqsədinə çatmağa çalışır, həm 
də müəyyən mənada “yaxasını 
qırağa çəkmiş” kimi görünür. 
Yəni “filan şeyi öz daxillərində 
olanlar deyirlər” kimi bəhanələr 
irəli sürmək imkanı yaranır.

Azərbaycan müstəqillik 
əldə etdikdən sonra demokra-
tiya, söz azadlığı, insan haq-
ları kimi ibarələr altında milli 
dövlətçiliyə qarşı çox həmlələr 
gördü. Müxtəlif istiqamətlərdən 
Azərbaycan cəmiyyətinin 
müstəqil dövlət qura 
bilməyəcəyi kimi təxribatçı 
informasiya hücumları baş ver-
di. Ancaq bütün bunların əbəs 
olduğu tezliklə anlaşıldı. Niyə?

Azərbaycanın dövlət 
quruculuğunda, daxili və 
xarici siyasətdə əldə etdi-
yi uğurlara görə! Düşmən 
nə qədər həyasız, yalançı və 
ədalətsiz oldusa, Azərbaycan 
bir o qədər möhkəmləndi, 
mətinləşdi və nailiyyətlər əldə 
etdi. Azərbaycanın memarı 
ulu öndər Heydər Əliyev idi. 
Təcrübə onu da hər kəsə sü-
but etdi ki, Heydər Əliyevdən 
sonrakı dönəmdə Azərbaycan 
eyni qərarlılıqla, rasionallıqla 
və məqsədyönlü sürətlə inkişaf 
kursunu davam etdirir. Bu pro-
sesi isə artıq 15 ildən çoxdur ki, 
Prezident İlham Əliyev aparır. 
Belə bir reallıq qarşısında haqsız 
olduğu qədər də həyasız olan 
düşmən nə edə bilərdi?

Təbii ki, Azərbaycana 
qarşı daha intensiv informa-
siya savaşı aparmağa cəhd 
edəcəkdi. Üstəlik, bu prosesə 

onun xaricdəki havadarları 
da dəstək verirdi. Çünki artıq 
aydın görünürdü ki, Azərbaycan 
uğurla nəinki müdafiə olu-
nur, hətta hücum edə bilir. 
Azərbaycanın informasiya hü-
cumu haqqa, ədalətə, reallığa və 
konstruktivliyə əsaslandığından 
onun qarşısını almaq mümkün 
deyil. Bu həqiqəti erməni siyasi 
rəhbərliyi faktiki olaraq etiraf 
etməli oldu. Onun əlaməti han-
sılar idi?

Onun başlıca əlaməti 
Nikol Paşinyan hakimiyyətə 
gələndən qısa vaxt sonra 
özünü göstərdi. Ermənistan 
rəhbərliyi rəsmən bəyan etdi 
ki, Azərbaycan informasiya-
təbliğat sahəsində hücumdadır 
və ermənilər müdafiə olunma-
ğa məhkumdurlar. Onlar sanki 
“müdafiə səngərində sıxışdırı-
lıblar” və təşəbbüs əldən gedib. 
Bu səbəbdən də Ermənistan 
informasiya hücumuna 
keçməlidir və Azərbaycanı 
sıxışdırmalıdır. Əgər son 1 ilin 
erməni KİV-lərini izləsəniz, bu 
hay-küyü aydın görə bilərsiniz. 
Ancaq demək asandır, haqsız 
ola-ola necə hücuma keçmək 
məsələsi xeyli çətindir. Və bu 
çətinlik yenə də Ermənistanın 
sınıq-salxaq təbliğat maşınının 
fəaliyyətində özünü göstərir.

Ermənilərin “ekspert” 
adlandırdıqları adamların 
yazılarında real arqument 
yoxdur və buna görə də qon-
darma iddialar aydın duyulur. 
Bu, daha çox Dağlıq Qarabağla 
bağlı yazılarda görünür. Eyni 
zamanda, Azərbaycanın xarici 
siyasətinin “təhlili”ndə və regio-
nal geosiyasətin “analizi”ndə 
özünü göstərir. Geosiyasət 
aspekti ayrı mövzudur. Burada 
biz ancaq Azərbaycanın xarici 
siyasətinin bir aspekti ilə bağlı 
erməni cızmaqarası üzərində 
dayanacağıq.

Ermənistanın xarici 
siyasətinin ən zəif və məntiqsiz 
aspekti Avropa istiqamətində 

qurulan “siyasət”dir. Əslində, 
indi belə bir real siyasət yox-
dur. Rusiyanın vassalı kimi, 
Ermənistan hərdən başını 
Kremlin arxasından çıxarıb, 
nəsə mızıldanır, lakin dərhal 
da yenə orada gizlənir. Çünki 
onun müstəqil olmaq ixtiyarı 
yoxdur. Lakin bu “de-gizlən” 
oyununa “Ermənistanın xarici 
siyasətində Avropa ilə Rusiya 
istiqamətlərinin tarazlaşdı-
rılması” kimi gurultulu bir ad 
da qoyublar. Onun heç bir real 
faktla təsdiqi yoxdur.

Açıq yalan: 
“de-gizlən” taktikasının 

yerli züy tutanları

Ermənistan rəhbərliyi 
keçirdiyi görüşlərin böyük 
hissəsini “qədim erməni 
xalqı”na həsr edir, bir qismində 
demokratiyadan dəm vurur və 
Azərbaycanı qaralamağa çalışır. 

Onu dinləyirlər və hansı ad-
dımları atacaqlarını soruşurlar. 
Ermənilər isə konkret heç bir 
layihə təklif edə bilmirlər. Çünki 
avropalılara da ermənilər maşa 
statusunda lazımdır. Hətta 
ənənəvi havadar Fransa belə 
“soyqırımı” nağılından istifadə 
edir, ancaq Ermənistana böyük 
sərmayə qoymur. Sual olunur: 
nəyə görə? Çünki Ermənistan 
həm xalq, həm də dövlət kimi 
Parisə müəyyən məqsədlər 
üçün lazımdır. Sonra, kənara 
atacaqlar.

Avropalılar müəyyən 
dərəcədə haqlıdırlar. Çünki 
ermənilər onları əməlli-başlı 
aldatdı. Avropa İttifaqına as-
sosiativ üzvlük ərəfəsində Serj 
Sarkisyan Kremlə qaçdı və Ru-
siyanın layihəsində olduğunu 
açıq dedi. İndi də Nikol Paşin-
yan Avropa İttifaqı ölkələrinin 
paytaxtlarında ora-bura vur-
nuxur, nəsə demək istəyir, 
ancaq real nəticə yoxdur. Söz 

və vəd var. Bunun fonunda 
Azərbaycan-Aİ əlaqələrində 
möhtəşəm hadisələr baş verir.

Azərbaycan yeganə müstəqil 
dövlətdir ki, Aİ-nin təklif etdiyi 
və assosiativ üzvlüyü nəzərdə 
tutan layihəni qəbul etmədi. 
Əvəzində, özünün hazırladığı 
strateji tərəfdaşlıq sənədini 
ortaya qoydu. Brüsseldə 
əvvəlcə buna isti yanaşmadı-
lar. Lakin sonra əmin oldular 
ki, Azərbaycan tam müstəqil 
siyasət yeridir və irəli sür-
düyü layihə çox konstruk-
tivdir. Həmin inam əsasında 
müzakirələr başladı. Nəhayət, 
2018-ci il iyulun 11-də Avropa 
İttifaqı ilə Azərbaycan arasında 
“Tərəfdaşlıq prioritetləri” adlı 
mühüm sənəd paraflandı.

Həmin sənəddə 
Azərbaycanın ərazi 
bütövlüyünə, suverenliyinə, 
sərhədlərinin toxunulmazlı-
ğına dəstək və hörmət ifadə 
olunub. Ondan bir il əvvəl isə 

“Şərq tərəfdaşlığı” sammitinin 
bəyannaməsində Azərbaycan 
da daxil olmaqla, tərəfdaş 
ölkələrin suverenliyinin, ərazi 
bütövlüyünün təmin edilməsi 
və sərhədlərinin toxunulmazlığı 
haqqında müddəa yer almış-
dı. Son olaraq Avropa Parla-
mentinin 2018-ci il dekabrın 
12-də qəbul etdiyi qətnamədə 
tərəfdaş ölkələrin suverenliyini, 
müstəqilliyini və ərazi bütöv-
lüyünü dəstəkləmək öhdəliyi 
təsdiqini tapıb. Münaqişələrin 
isə beynəlxalq hüququn norma 
və prinsiplərinə əsaslanaraq həll 
edilməsi vacibliyi vurğulanıb.

Bütün bunları nəzərə alanda, 
baxın, necə bir mənzərə forma-
laşır. Bir tərəfdə Aİ ilə müstəqil 
əməkdaşlıq yolunda olan, özü-
nün hazırladığı şərtlər üzərində 
Avropa ilə strateji tərəfdaşlıq 
quran və eyni zamanda, həyata 
keçirdiyi uğurlu layihələrlə 
beynəlxalq əməkdaşlıqda 
xüsusi yer tutan Azərbaycan 
var, digər tərəfdə isə heç as-
sosiativ üzv ola bilməyən, 
Rusiyanın layihələri altında 
gizlənən, beynəlxalq və regi-
onal əməkdaşlıqda sıfır olan, 
Avropadan böyük sərmayə 
görməyən zavallı Ermənistan 
var! Bunları müqayisə etmək 
belə mümkün deyildir.

Ancaq başqa bir yol da var: 
şər-böhtana davam etmək, 
haqlını haqsız, yalanı isə doğru 
kimi qələmə verməyə çalışmaq. 
Bax, bu məsələdə Qərbin bir sıra 
təşkilatları, məsələn, “Transpa-
rency International”, “Amnesty 
International”, “Human Rights 

Watch”, “Beynəlxalq Böhran 
Qrupu”, “Sərhədsiz reportyor-
lar”, OCCRP və digərləri böh-
tançının yanında olduqlarını 
hər fürsətdə nümayiş etdirirlər. 
Haradasa, tarixi təcrübəyə 
əsaslanaraq onları da anlayı-
rıq – xristian təəssübkeşliyi ilə 
islamofobiya bir-birinə qarışıb. 
Bəs, Azərbaycanda doğulub, 
bu millətin çörəyini yeyib, bu 
diyarın havasını udan bəzi 
“jurnalistlərə”, “ekspertlərə” nə 
düşüb? Doğrudanmı, “beşinci 
kolon” olmağın Vətənə xəyanət 
olduğunu anlamırlar? Erməni 
işğalçıları və böhtançıları ilə 
bir sırada durmağın tarixi 
məsuliyyətini hiss etmirlərmi? 
Yuxarıda sadalanan faktla-
rı hamı bilir. Həmin faktlar 
ola-ola, hansı məntiqlə erməni 
yalanını həqiqət kimi təqdim 
etməyə çalışmaq olar?

Belələrini başa düşmək 
mümkün deyildir. Lakin tarixin 
öz məntiqi var. Gec və ya tez 
həmin dairələr ən azından öz 
vicdanlarının mühakiməsi 
qarşısında qalacaqlar. Bəlkə də 
onlardan hansınınsa övladı və 
ya nəvəsi özü də bilmədən sual 
edəcək: “dədə, mənə “beşin-
ci kolon”dan danış, deyirlər 
onlar ermənilərin sözünü 
deyirlərmiş”! Tarixdə çox belə 
nümunələr vardır. Hər bir 
halda, insan özü-özü ilə tək 
qaldığı anlar olur. Ən ağır dialoq 
o anda yaşanır. İndi Azərbaycan 
haqqında yalan yazanlar o ana 
hazırdırlarmı?

“Kiçik ölkəyə qısa müddətdə 
250 milyard dollardan artıq investisiya…”

 Pekindəki əcnəbi dostlarım bu ifadəni 
Azərbaycan haqqında tez-tez işlədirdilər

“Beşinci kolon”: düşmən dəyirmanına  
su tökənlər tarixi məsuliyyəti anlamırlar

Bəri başdan deyim ki, bu sətirləri gənc müstəqil 
dövlətimizin gənclər, təhsil və xarici siyasətlərini 
əhatə edən üç hissəyə bölmək, üç müxtəlif 

yazı hazırlamaq olardı. Ancaq fikirləşdim ki, bir ya-
zıda dövlətin üç istiqamətdə reallaşdırdığı siyasətin 
nəticələri barədə söz açmaq daha məqsədəuyğundur. 
Bu, həm də ona görə maraqlıdır ki, mən həmin siyasi 
istiqamətlərin hər üçünün müsbət nəticəsini bilavasitə 
öz taleyimdə görmüşəm. 

